
• Við biðlum til Umhverfis- og samgöngunefndar að koma virkjunum í neðri hluta Þjórsár, 
þá sér í lagi Hvammsvirkjun úr nýtingarflokki Rammaáætlunar.

• Hvammsvirkjun er óþörf þrátt fyrir orkuskipti. Gjálp furðar sig á málflutningi sem snýr að 
því að virkjunin sé nauðsynleg fyrir orkuskipti í samgöngum og líkir því við að mæta með 
sleggju til að slá niður tjaldhæla.

• Auðlindir Þjórsár má nýta á sjálfbæran hátt til uppbyggingar og verðmætasköpunar fyrir 
samfélögin kringum ána, í sátt við samfélögin þar, án þess að af Hvammsvirkjun verði.

• Enn er mjög mörgum spurningum ósvarað um áhrif virkjunarinnar á ýmsa þætti og óvissa 
um áhrif mótvægisaðgerða vegna þessarar óafturkræfu framkvæmdar.

• Með því að halda virkjunum í neðri hluta Þjórsár í nýtingarflokki er fólki í sveitunum 
haldið í heljargreipum og kemur það í veg fyrir fjárfestingar til atvinnuuppbyggingar, t.d. í 
ferðaþjónustu á svæðum í nágrenni virkjunarinnar.

Í stjórnarsáttmála núverandi ríkisstjórnar er tekið fram að sátt eigi að ríkja um nýjar virkjanir. Frá 
aldamótum hefur stór hópur fólks barist gegn Hvammsvirkjun. Því gefur auga leið að 
ríkisstjórnin getur ekki farið eftir eigin sáttmála ef hún samþykkir Hvammsvirkjun þar sem engin 
sátt ríkir um Hvammsvirkjun.

Með virkjunum í neðri Þjórsá, og þá sérstaklega Hvammsvirkjun, er ekki verið að nýta 
náttúruauðlindina Þjórsá á sjálfbæran hátt sem nýtist til uppbyggingar fyrir heimamenn. Félagið 
Gjálp hefur fullan skilning á því að virkjanir eru mikilvægur hluti af orkuframleiðslu landsins 
enda skapa þær græna og þjóðhagslega hagkvæma orku. Það verður þó að horfa á hverja 
framkvæmd fyrir sig gagnrýnum augum. Það hefur félagið Gjálp gert og er það okkar niðurstaða 
eftir ítarlega skoðun að virkjunin skili litlu sem engu fyrir samfélagið í kringum hana en skerði 
hins vegar möguleika til annarrar atvinnuuppbyggingar á svæðinu, þá sérstaklega í 
ferðaþjónustu.

Því er haldið fram af Landsvirkjun að nýta eigi orkuna úr Hvammsvirkjun í orkuskipti. Orkuskipti 
eru af flestum talin jákvæð. Með því að halda því fram að það eigi að nýta orkuna í eitthvað 



tengt orkuskiptum skapar hjá mörgum jákvæð hugrenningatengsl. Í þessu felst blekking til að 
skapa góðvild fyrir virkjuninni.
Samkvæmt orkuspá Orkustofnunar frá 2020 (sjá skýrslu Orkustofnunnar, mynd 3 á bls. 5 
https://orkustofnun.is/gogn/Skvrslur/QS-2020/QS-2020-05.pdf) er gert ráð fyrir að það þurfi um 
1.600 GWst árið 2060 umfram orkuframleiðslu árið 2020 fyrir orkuskipti í samgöngum. Árleg 
orkugeta Hvammsvirkjun er áætluð að verði 720 GWst. Það tæplega helmingur af allri áætlaðri 
auka orkuþörf. Með því að virkja Hvammsvirkjun er verið að koma með þessi 720 GWst inn á 
dreifikerfið í einum vettvangi þó það muni taka um 15-20 ár að þessi áætlaða þörf fyrir 
virkjunina verði að veruleika. Með öðrum orðum, það taki 15-20 ár fyrir virkjunina að komast í 
fullan rekstur. Viðskiptalega séð er það hvorki “góður business” né sjálfbær að leggja í svona 
mikla fjárfestingu sem mun ekki komast í fullan rekstur fyrr en eftir 15-20 og enn lengur til skila 
arði fyrr - og það á kostnað umhverfisins, atvinnulífsins og samfélagsins á fyrirhuguðu 
virkjunarsvæði.
Mun betra væri að fókusa á að styðja við margar smávirkjanir sem koma jafnt og þétt með auka 
orku inn á dreifikerfið sem hentar betur þeim línulega vexti sem gert er ráð fyrir aukinni 
orkuþörf fyrir orkuskipti í samgöngum skv. Spá Qrkustofnunar, heldur en að koma með eina 
stóra virkjun sem á að dekka helminginn á einu bretti með fyrrgreindum neikvæðum áhrifum. 
Það má líkja þessu við að mæta með sleggju (Hvammsvirkjun) til að reka niður tjaldhæla (hin 
vaxandi orkuþörf vegna orkuskipta) - það þarf ákveðna orku til að reka hvern tjaldhæl niður sem 
á endanum jafngildir orkunni sem kemur úr einu höggi sleggju, en sleggjuhöggið mun hafa í för 
með sér mun alvarlegri og verri afleiðingar en t.d. litlir hamrar.
Út frá þeim málflutningi sem hefur verið síðustu misserin að virkja eigi Hvammsvirkjun vegna 
orkuþarfar fyrir orkuskipti í samskiptum stenst því ekki skoðun og því læðist að manni grunur að 
nýta eigi þessa “umfram orka” sem verður til með sleggjuhögginu í orkufrekan iðnað - eða 
mögulega til að selja erlendis þar sem “allt í einu” er til mikil umfram orka á kerfinu.

Hvammsvirkjun hefur í för með sér óafturkræfa eyðileggingu á grónu landi, túnum bænda og 
óræktuðu landi og enn er of mörgum spurningum ósvarað um áhrif virkjunarinnar á aðra þætti. 
Til að nefna nokkra er helst að tala um fiskgengd í Þjórsá og útrýmingu hrygningarsvæðis í Þverá 
(sem Landsvirkjun vill ekki viðurkenna samkvæmt svörum við athugasemdum sem bárust vegna 
mats á umhverfisáhrifum), öldurof og fok, áhrif foks úr árfarvegi á friðlýstann skóg í Viðey, 
útfærslu á dýpkun árfarvegar á tveimur stöðum neðan stíflu, áhrif á umferð hestahópa og 
fjársafns á haustin, en í Gnúpverjahreppi eru elstu og lengstu fjárleitir landsins og þarna fara 
dýrmætar menningar- og fornminjar undir lón. Einnig hefur ekki verið svarað hvernig 
mótvægisaðgerðir verða útfærðar, hver virkni þeirra og áhrif verða og hvað skuli gera ef virkni 
þeirra er ekki nægileg til að vega á móti neikvæðum áhrifum. Virkjunarframkvæmdin er jú 
óafturkræf.

https://emea01.safelinks.protection.outlook.com/?url=https://orkustofnun.is/gogn/Skyrslur/OS-2020/OS-2020-05.pdf&data=04%257c01%257c%257c53e5b3b4e4774297c7aa08d976bc090f%257c84df9e7fe9f640afb435aaaaaaaaaaaa%257c1%257c0%257c637671372243342021%257cUnknown%257cTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0=%257c1000&sdata=rW1PQf6oPpT8s3q0orDN2rpSLS9De9HlNml/gcrq3wg=&reserved=0


Á meðan Hvammsvirkjun er í nýtingarflokki er sveitarfélaginu og íbúum þess haldið í 
heljargreipum óvissunnar um að einn daginn verði virkjað. Þetta veldur stöðnun þar sem 
fjárfestar og frumkvöðlar halda að sér höndum, enda myndi virkjunin hafa veruleg áhrif á 
rekstrargrundvöll fyrirtækja og má þá sérstaklega nefna ferðaþjónustu á svæðinu í námunda við 
fyrirhugað lón. Það er því mikilvægt að koma Hvammsvirkjun úr nýtingarflokki í verndarflokk og 
útrýma þar með óvissunni sem ríkir í sveitinni.

Við höfum hér að ofan fært rök fyrir því á öllum sviðum sjálfbærrar þróunar, þ.e út frá 
fjárhagslegum, samfélagslegum og umhverfislegum sjónarmiðum, að Hvammsvirkjun skuli færð 
úr orkunýtingarflokki Rammaáætlunar. Núverandi ríkisstjórn hefur í sínum stjórnarsáttmála sagt 
að markmið sé að tryggja nýtingu orkuauðlinda með hagkvæmum og sjálfbærum hætti. 
Hvammsvirkjun stenst ekki kröfur sjálfbærar þróunar og bygging Hvammsvirkjunar mun 
viðhalda stöðnun í samfélagi sem hefur verið haldið í heljargreipum óvissu vegna virkjunar 
síðustu áratugi.

Fyrir hönd stjórnar Gjálpar,

Anna Björk Hjaltadóttir, formaður

Pálína Axelsdóttir Njarðvík


